Nafarroako Parlamentuko Mahaiak, 2011ko irailaren 1ean egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Bakartxo Ruiz Jaso andreak aurkeztutako galdera, baliabideak osasun pribatura bideratzeari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 192. artikuluak agindutakoari jarraikiz, idatzizko erantzuna bidal dezan.

Lehendakaria: Alberto Catalán Higueras

GALDERAREN TESTUA

Bildu-Nafarroa parlamentu-taldeko foru parlamentari Bakartxo Ruiz Jasok, Legebiltzarreko Erregelamenduaren babesean, honako galdera hau egin dio Nafarroako Gobernuari, idatziz erantzun diezaion:

1. Urtean zenbat baliabide bideratzen dira osasun-zerbitzu pribatura? Azken hamar urteetako datuak jaso nahi ditut, baliabideak jasotzen dituzten ospitale edo kliniken arabera xehakatuta.

2. Zeintzuk dira gehien bideratzen diren zerbitzuak eta zergatik?

3. Azterlanik egin al da zerbitzu horiek eskaintzeko inbertsio publikoa egitearen bideragarritasunari buruz?

4. Izan al da kapital pribatuaren parte-hartzerik Osasunbidearen esparruan eraikitzen/hornitzen ari diren azpiegitura berrietan, bereziki Lezkairuko Bereizmen Handiko Laguntza-zentroan eta Ikerketa Biomedikoaren Zentroan?

5. Zentro horien kudeaketari dagokionez, izanen al da parte-hartze pribaturik? Hala bada, zer neurritan eta zein baldintzatan?

6. Zein izaten ari da uda honetan Osasunbideko ordezkapenen estaltze-maila (bajak, oporrak, baimenak, ordu sindikalak...)?

7. Zein da Nafarroako Foru Komunitateko Odol eta Ehun Bankua izeneko entitate publikoa sortzeari buruzko 20/2010 Foru Legearen egungo garapen-maila? Aurreikusitako jardueren egutegia jaso nahi dut.

8. Zein da Osasunbidea-Nafarroako Osasun Zerbitzuko Osasun Mentaleko Zuzendaritzaren egitura organikoa ezartzen duen abenduaren 13ko 21/2010 Foru Legearen egungo garapen-maila? Aurreikusitako jardueren egutegia jaso nahi dut.

